
R E P U B L I K A   E   SH Q I P Ë R I S Ë 

AGJENCIA E PROKURIMIT PUBLIK 
 
 

  UDHËZIM 
 

      Nr. 08, Datë 22/05/2015 
 

 
Për shqyrtimin dhe vlerësimin e ofertave në sistemin e prokurimit 

elektronik 
 
Agjencia e Prokurimit Publik, në mbështetje të nenit 13 të Ligjit nr. 9643, datë 20.11.2006 “Për 
Prokurimin Publik”, i ndryshuar, nenit 83, të Vendimit të Këshillit të Ministrave nr. 914, datë 
29.12.2014 “Për Miratimin e Rregullave të Prokurimit Publik” dhe pikës 4 të Vendimit të 
Këshillit të Ministrave nr. 918, datë 29.12.2014 “Për kryerjen e procedurave të prokurimit publik 
në mënyrë elektronike”, 
 
 

UDHËZON: 
 

HAPJA E OFERTAVE 
 
Në datën dhe orën e përcaktuar si afat i fundit i hapjes së ofertave, anëtarët e komisionit të 
vlerësimit të ofertave, hyjnë individualisht në sistemin elektronik, duke shkruar llogarinë e tyre 
të përdoruesit dhe fjalëkalimin e vlefshëm në fushat përkatëse për login.  
 
 
 
 
 
 
Më pas, klikoni tek “Vendi i punës” në menunë kryesore. Tek skedari “Për t’u hapur” do të gjeni 
një listë të procedurave të shpallura që janë gati për procedurën e hapjes, për të cilat ju jeni 
përcaktuar si njëri prej anëtarëve të komisionit të vlerësimit të ofertave. Zgjidhni shpalljen për 
tender që duhet të hapni, dhe klikoni 2 (dy herë) mbi të. 

Fjalëkalimi duhet të përmbajë jo më pak se 8 karaktere të cilat duhet të jenë shkronja të 
vogla dhe të mëdha si dhe simbole të veçanta si:  #,  &, * etj.  
Fjalëkalimi rekomandohet të ndryshohet pas 90 ditësh. 

Këtu mund të shihni një listë të nëpunësve të hapjes të përcaktuar për të hapur dhe vlerësuar këtë 
procedurë prokurimi si dhe, datat dhe afatet përkatëse në rast se ndonjëri prej tyre e ka 
përfunduar procedurën e hapjes. Klikoni “Hap shpallje” dhe dritarja do të mbyllet. Ky veprim 
duhet të kryhet nga të gjithë anëtarët e komisionit të vlerësimit të ofertave. 
 
Kujdes: Anëtari i fundit Komisionit të Hapjes dhe Vlerësimit të Ofertave pasi klikon butonin 
“Hap Shpallje” duhet të presë derisa të bëhet procesi i dekriptimit të ofertave.  
 

 
 
Pasi të shfaqet dritarja me mesazhin “Call Openned” duhet të klikojë butonin “Hap Shpallje” dhe 
në këtë moment procedura kalon tek skedari “Për tu vlerësuar”. 

VLERËSIMI I OFERTAVE BAZUAR NË METODËN E PARACAKTUAR TË 
VLERËSIMIT 

 
Tek skedari “Për t’u vlerësuar” do të gjeni të gjitha shpalljet për tendera. Zgjidhni shpalljen për 
tender tek e cila po punoni dhe klikoni 2 (dy) herë mbi të. Në skedarin “Progresi i vlerësimit” do 
të gjeni listën e operatorëve ekonomikë që kanë paraqitur ofertat e tyre. Klikoni dy herë mbi 
operatorin ekonomik që do të përzgjidhni për të vlerësuar dhe në dritaren që hapet do të gjeni 
dokumentet e paraqitura për plotësimin e kërkesave të përcaktuara në dokumentet e tenderit. 
Duhet të klikoni tek butoni “Dokumentet” dhe më pas, tek opsioni “Shkarko/Download” dhe 
“Hap/Open” për të shqyrtuar dosjen e bashkëlidhur. Mbyllni dosjen dhe dritaren e dialogut. Ky 
veprim do të përsëritet për të gjithë operatorët ekonomikë që kanë paraqitur ofertat. Mbyllni 
dritaren, kur të keni përfunduar. 
 

Kujdes: Në mënyrë që të mos hasen probleme gjatë proçesit të dekriptimit të ofertave, 
duhet që të siguroni një shërbim të mirë interneti (linjë të dedikuar pa ndërprerje dhe me 
shpejtësi të lartë, simetrike, download, upload), dhe anëtari i fundit i Komisionit të Hapjes 
dhe Vlerësimit të Ofertave të kryejë në mënyrë të rregullt proçesin e hapjes së proçedurës 
në sistem. 

Gjithashtu, për të shikuar dokumentet e ofertës së operatorëve ekonomikë ju ndihmon edhe 
butoni “Show tender details”  si në figurë: 
 

 
 
Po të klikoni mbi këtë buton do shfaqen ofertat e operatorëve ekonomikë për procedurën, dhe 
duke klikuar mbi ofertën do shfaqen dokumentet e bashkëlidhur. 
 

 
 
Operatorët ekonomikë ngarkojnë vetëm “OFERTËN EKONOMIKE” te paneli “Dokumentat 
Financiarë” e cila enkriptohet duke mundësuar një ruajtje të informacionit të hedhur në sistem 
deri në hapjen e ofertave. Emërtimi i dokumentave të bashkëlidhur në këtë skedar do të marrë si 
prapashtesë një numër nga sistemi.  
 
Në rast se oferta ekonomike iu shfaqet e enkriptuar anëtarëve të Komisionit të Hapjes dhe 
Vlerësimit të Ofertave të Autoritetit Kontraktor, atëherë duhet të dërgojnë në Agjencinë e 
Prokurimit Publik një kërkesë zyrtare ku të saktësohet objekti i procedurës dhe numrin e 

referencës në sistem, që të bëhet i mundur procesi i dekriptimit për oferten ekonomike të 
dorëzuar nga operatori ekonomikë. 
 
Pasi të keni përfunduar shqyrtimin e ofertave të paraqitura mund të filloni me procedurën e 
vlerësimit të tyre. Zgjidhni operatorin ekonomik që do të vlerësoni dhe më pas klikoni tek butoni 
“Vlerëso dokumentet e kritereve të përgjithshme”. Zgjidhni opsionin “Po” ose “Jo”, nga lista e 
renditur e opsioneve në kolonën “Pikë” për të vlerësuar përmbushjen e çdo kriteri të përcaktuar 
në dokumentet e tenderit. Më pas, klikoni butonin “Tjetër” për të vijuar më tej.  
 

 
 
Do të shfaqet një dritare refuzimi ku mund të zgjidhni opsionin “Refuzo - Jo”, nëse deshironi t’i 
pranoni dokumentet e kritereve të përgjithshme, ose opsionin “Refuzo - Po” nëse dëshironi t’i 
refuzoni ato, duke dhënë arsyen e refuzimit në hapesirën “Arsyeja”.  

Pasi të keni kryer këtë veprim, klikoni butonin “Tjetër” për të përfunduar. Dritarja do të mbyllet 
dhe mund të shihni që vlerësimi i dokumenteve të kritereve të përgjithshme për operatorin 
ekonomik të përzgjedhur, ka përfunduar.  
 

 
 
Më pas, klikoni tek butoni “Vlerëso dokumentet teknike”. Zgjidhni opsionin “Po” ose “Jo,” nga 
lista “I pranuar” për çdo dokument. Klikoni butonin “Tjetër”, për të vijuar më tej.  
 

 
Do të shfaqet një dritare refuzimi ku mund të zgjidhni opsionin “Refuzo - Jo”, nëse dëshironi t’i 
pranoni dokumentet teknike, ose opsionin “Refuzo - Po” nëse dëshironi t’i refuzoni ato, duke 
dhënë arsyen e refuzimit në hapësirën “Arsyeja”. 

 
Pasi të keni kryer këtë veprim, klikoni butonin “Tjetër” për të përfunduar. Dritarja do të mbyllet 
dhe mund të shihni se ka përfunduar vlerësimi i dokumenteve teknike për operatorin ekonomik të 
përzgjedhur.  

Para se të kalohet në vlerësimin ekonomik, nëpunësi i komisionit të vlerësimit të ofertave 
fillimisht do të konstatojë nëse oferta ekonomike e paraqitur nga operatori ekonomik ka apo jo 
gabime aritmetikore. Nëse do të konstatohet se ka gabime aritmetikore, atëhere nëpunesi i 
komisionit të vlerësimit të ofertave duhet ta pasqyrojë këtë fakt në një procesverbal me shkrim 
dhe operatorit ekonomik duhet ti dergohet shkresë zyrtare nga autoriteti kontraktor, duke i 
kërkuar që ky i fundit të shprehet nëse i pranon apo jo gabimet e konstatuara në ofertën e tij.  
 
Gjithashtu, në respektim të nenit 56 të LPP-së, nëpunësi i komisionit të vlerësimit të ofertave 
duhet të zbatojë formulën e ofertës anomalisht të ulët, duke dokumentuar çdo veprim që do të 
kryhet, nëpërmjet mbajtjes së një procesverbali me shkrim. Në rast të konstatimit të ofertës si 
anomalisht të ulët, atëherë autoriteti kontraktor duhet t’i dergojë shkresë zyrtare operatorit 
ekonomik, duke i kërkuar që ky i fundit të paraqesë shpjegimet e tij lidhur me ofertën e paraqitur 
brenda afateve kohore të përcaktuara në këtë nen.  
 
Më pas, me marrjen e një përgjigje nga operatori ekonomik, nëpunësi i komisionit të vlerësimit 
të ofertave duhet të kalojë në vlerësimin ekonomik të ofertave, duke klikuar tek butoni 
“Kuotim”.  
 
Në dritaren e shfaqur, në kutinë  “Justifikimi/arsyeja”,  duhet të jepni disa arsye për vlerën e 
çmimit (në këtë kuti si “justifikim/arsye” mund të shërbejë rasti i korrigjimit të ofertës 
ekonomike për shkak të gabimeve arithmetikore) dhe hidhni vlerën numerike, e cila do të jetë 
vlera e ofertës pa përfshirë TVSH-në, në kutinë e çmimit (në rast se do të ketë korrigjime të 
ofertës për shkak të gabimeve arithmetike atëhere në këtë kuti do të hidhet vetëm vlera numerike 
e ofertës së korrigjuar). 
  

 
 
Klikoni tek opsioni “Tjetër”, për të vijuar më tej. Në këtë dritare mund të verifikoni kuotimet e 
dhëna nga nëpunësit e tjerë të vlerësimit për operatorin ekonomik në fjalë.  

Klikoni opsionin “Tjetër”, për të vijuar më tej. Do t’ju shfaqet një dritare refuzimi ku mund të 
zgjidhni opsionin “Refuzo - Jo”, nëse dëshironi të pranoni kuotimin, ose opsionin “Refuzo - Po” 
nëse dëshironi t’a refuzoni atë, duke dhëne arsyen e refuzimit në hapësiren “Arsyeja”. Pasi të 
keni kryer këtë veprim, klikoni butonin “Tjetër” për të përfunduar.  
 

 
 
Dritarja do të mbyllet dhe mund të shihni se ka përfunduar vlerësimi i kuotimit për operatorin 
ekonomik të përzgjedhur.  
 
I njejti veprim do të kryhet edhe për vlerësimin e ofertuesve të tjerë në listë, duke i zgjedhur ata, 
dhe duke klikuar tek butonat “Vlerëso dokumentet e kritereve të përgjithshme, “Vlerëso 
dokumentet teknike”, dhe “Kuotim”. Pasi të keni përfunduar me vlerësimin e të gjitha ofertave të 
operatorëve ekonomikë në listë do të shfaqet një dritare, ku mund të shihni se të gjitha fushat e 
saj kanë marrë statusin e përfunduar për të gjithë ofertuesit. Kur të gjithë anëtarët e komisionit të 
vlerësimit të ofertave të kenë përfunduar procesin e vlerësimit, atëhere sistemi është gati për të 
treguar renditjen përfundimtare.  
 
Duke klikuar tek butoni “Renditja përfundimtare” do të shikoni rezultatet e renditjes.  Në 
seksionin “Tendera të pranuar”, do të gjeni ofertuesit që kanë kaluar procesin e vlerësimit. Në 

seksionin “Tendera të refuzuar” do të gjeni ofertuesit që janë refuzuar gjatë procesit të 
vlerësimit, nëse ka të tillë.  
 

 
 
 
 
 
 
 

VERIFIKIMI I PROCEDURËS SË VLERËSIMIT TË OFERTAVE 
 
Pas përfundimit të procesit të vlerësimit nga anëtarët e komisionit të vlerësimit të ofertave, 
anëtari i autorizuar i njësisë së prokurimit do të përfundojë fazën e vlerësimit të ofertave. Në këtë 
moment sistemi i dergon automatikisht në mënyrë elektronike njoftimin e klasifikimit të gjithë 
ofertuesve pjesëmarrës. 
 
Në rastin e skualifikimit të një ofertuesi,  sistemi dërgon në mënyrë elektronike njoftimin e 
skualifikimit duke përfshirë të gjitha arsyet e shënuara nga anëtarët e komisionit të vlerësimit të 
ofertave. 
 
Tek vendi i punës së anëtarëve të komisionit të vlerësimit të ofertave tashmë procedura ka kaluar 
tek dosja “Vlerësuar” dhe nuk mund të bëhet asnjë ndryshim mbi vlerësimin e procedurës. 
 

 
MIRATIMI I RAPORTIT PËRMBLEDHËS 

 
Në respektim të nenit 68 të VKM nr. 914, datë 29.12.2014 “Për miratimin e rregullave të 
prokurimit publik”, hartohet me shkrim raporti përmbledhës, i cili i dërgohet për miratim 
titullarit të autoritetit kontraktor. Ky raport duhet të hartohet pasi kanë kaluar afatet e ankimimit 
të parashikuara në LPP.   
 

PROCEDURA E RI-VLERËSIMIT 
 

Në rastin e rivlerësimit të procedurës së prokurimit,  zyrtari i autorizuar i njësisë së prokurimit 
përzgjedh procedurën përkatëse apo lotin specifik, dhe klikon mbi butonin “Start re-evaluation”. 

Në rastin e procedurave me lote, shqyrtimi dhe vlerësimi i ofertave do të kryhet për 
secilin lot. 

Pasi anëtarët e komisionit të vlerësimit të ofertave të jenë loguar në vendin e tyre të punës në 
sistem, procedura do t’ju rishfaqet tek dosja “Për t’u vlerësuar” . 
 
Edhe pse statusi i vlerësimit të dokumenteve të fakteve, dokumenteve teknike dhe kuotimit është 
i përfunduar, anëtarët e komisionit të vlerësimit të ofertave mund të ndryshojnë vlerësimin e 
mëparshëm, për secilin operator ekonomik pjesëmarrës. 
 

 
 
 

NJOFTIMI I FITUESIT 
 
Pas publikimit të njoftimit të fituesit për procedurën e prokurimit apo për lotin specifik, 
operatorit ekonomik të shpallur fitues, përpara lidhjes së kontratës, njësia e prokurimit i kërkon 
të paraqesë në formë të shkruar të gjithë dokumentacionin e paraqitur në tender (origjinal ose 
fotokopje e noterizuar), i cili, verifikohet nga komisioni i vlerësimit të ofertave dhe bëhet pjesë e 
dosjes së tenderit. 
 
Komisioni i Vlerësimit të Ofertave dokumenton verifikimin e dokumentacionit nëpërmjet një 
procesverbali, i cili bëhet pjesë e dosjes së tenderit.  
 
 
 

DREJTOR I PËRGJITHSHËM 
Eduard Ahmeti 

